
“ధర్మము ఒక నిష్కల్మషమైన బోధన, ఉపదేశం”

తమీమ్ అద్'దారీ రజియల్లాహు అన్హు, ప్రవక్త సల్లల్లాహు అలైహి వసల్లం ఇలా పలికారని
ఉల్లేఖిస్తున్నారు: “ధర్మము ఒక నిష్కల్మషమైన బోధన, ఉపదేశం”. మేము ఇలా అడిగాము:
“ఎవరి కొరకు?” దానికి ఆయన సల్లల్లాహు అలైహి వసల్లం “అల్లాహ్ కొరకు, ఆయన గ్రంథం

(ఖుర్’ఆన్) కొరకు, ఆయన సందేశహరుని కొరకు, ముస్లిముల విద్వాంసుల కొరకు మరియు సాధారణ
ముస్లిములందరి కొరకు” అన్నారు.

[ప్రామాణికమైన హదీథు] [ముస్లిం నమోదు చేసినారు:]

ప్రవక్త  సల్లల్లాహు  అలైహి  వసల్లం  ఇలా  తెలియ  జేసారు  –  ధర్మము  నిష్కల్మషత్వము  మరియు
నిజాయితీలపై  ఆధారపడి  ఉంటుంది;  అల్లాహ్  ఆదేశించిన  విధంగా,  సంపూర్ణంగా  అచరించబడుటకు
గాను,  అందులో  ఎటువంటి  తగ్గింపు,  నిర్లక్ష్యము,  మోసము,  వంచనలకు  పాల్బడకుండా  ఉండాలి.
ప్రవక్త  సల్లల్లాహు  అలైహి  వసల్లం  ను  వారు  ఇలా  అడిగారు  “ఈ  ఉపదేశం  ఎవరి  కొరకు
ఇవ్వబడింది?”  అని.  దానికి  ఆయన  సల్లల్లాహు  అలైహి  వసల్లం  ఇలా  జవాబిచ్చారు:  మొదటిది:  ఈ
ఉపదేశం పరమ పవిత్రుడు, సర్వోన్నతుడు అయిన అల్లాహ్ కొరకు ఇవ్వబడింది. ఆయన కొరకు ఆచరించే
ఆచరణలలో  నిజాయితీ,  నిష్కల్మషత్వము  ఉండాలి;  ఎవరినీ,  దేనినీ  ఆయనకు  సాటి  కల్పించకుండా
ఉండాలి,  ఆయన  ప్రభుతను  (రుబూబియ్యత్  –  కేవలం  ఆయనే  సర్వసృష్టికి  ప్రభువు  అనే  విషయాన్ని)
విశ్వసించాలి,  కేవలం  ఆయన  మాత్రమే  ఏకైక  ఆరాధ్యుడు  అనే  విషయాన్ని(ఉలూహియ్యత్)
విశ్వసించాలి,  మరియు  ఆయన  యొక్క  శుభ  నామములను,  ఆయన  యొక్క  గుణగణాలలో  కేవలం  ఆయన  మాత్రమే
ఏకైకుడు  (అస్మా  వస్సిఫాత్)  అనే  విషయాన్ని  విశ్వసించాలి,  ఆయన  ఆదేశాలను  శిరసావహించాలి
మరియు  ఆయనను  విశ్వసించుట  వైపునకు  ప్రజలను  ఆహ్వానించాలి.  రెండవది:  ఆయన  గ్రంథము  కొరకు,
అదే  అల్  ఖుర్’ఆనుల్  కరీం.  అది  అల్లాహ్  యొక్క  వాక్కు  అని  విశ్వసించాలి,  ఖుర్’ఆన్  ఆయన
అవతరింపజేసిన చిట్టచివరి దైవ గ్రంథము అని విశ్వసించాలి, తన కంటే ముందు ఉన్న షరియత్’లను
అన్నింటినీ  రద్దు  చేయు  గ్రంథమని  విశ్వసించాలి,  దాని  ఔన్నత్యాన్ని  గుర్తించాలి,
గౌరవించాలి,  మనం దానిని పారాయణం చేయవలసిన విధంగా పారాయణం చేయాలి.  ఇంకా,  ఖుర్’ఆన్ యొక్క
ఆదేశాల  ప్రకారం  మనం  ఆచరించాలి,  అందులోని  మన  అవగాహనకు  అందని,  అస్పష్ట  వాక్యాలను
(విషయాలను)  కూడా  విశ్వసించాలి,  దాని  వ్యతిరేకులు  చేసే  కలుషిత  వివరణలను  అడ్డుకోవాలి,  ఆ
గ్రంథాన్ని  వ్యాప్తి  చేయుటను,  అందునుండి  ఉత్పన్నమయ్యే  శాస్త్రాలను  వ్యాపింపజేయుటను,
మరియు ఖుర్’ఆన్ యొక్క సందేశం వైపునను ప్రజలను ఆహ్వానించుటను (బాధ్యతగా) స్వీకరించాలి.
మూడవది: ప్రవక్త సల్లల్లాహు అలైహి వసల్లం పట్ల నిష్కల్మషముగా, నిజాయితీగా ఉండుట, అంటే,
ప్రవక్తల  పరంపరలో  ఆయన  చిట్టచివరి  ప్రవక్త  అని  మనం  విశ్వసించాలి.  ఆయన  తీసుకు  వచ్చిన
సందేశాన్ని  విశ్వసించాలి,  ఆయన  ఆదేశాలను  శిరసావహించాలి,  ఆయన  నిషేధించిన  వాటినుండి
దూరంగా  ఉండాలి,  కేవలం  ఆయన  తీసుకు  వచ్చిన  సందేశం  ఆధారంగానే  అల్లాహ్  ను  ఆరాధించాలి,  ఆయన
ఔన్నత్యాన్ని,  ఆయన  హక్కులను  గౌరవించాలి,  ఆయన  పిలుపును  విస్తరింపజేయాలి,  ఆయన  షరియత్’ను
వ్యాపింపజేయాలి,  ఆయన  వ్యతిరేకులు  ఆయనపై  వ్యాపింపజేసే  అపనిందలను  ఖండించాలి,
అడ్డుకోవాలి.  నాలుగవది:  ముస్లిముల యొక్క ఇమాముల పట్ల  నిజాయితీ (ఇమాం  అంటే  ఙ్ఞానవంతుడు
అని,  నాయకుడు  అని  అర్థాలున్నాయి):  అంటే,  సత్యముపై  వారికి  అన్ని  విధాలా  సహకరించాలి,
సహాయము  చేయాలి  –  వారు  సత్యాన్ని  అనుసరించేందుకు,  దాని  పరిరక్షణ  కొరకు.  అల్లాహ్’ను,  ఆయన

ఆదేశాలను  అనుసరించే  విషయాలలో  వారి  మాటలు  వినాలి  మరియు  వారితో  గొడవ  పడరాదు.  ఐదవది:
ముస్లిముల  పట్ల  నిష్కల్మషంగా,  నిజాయితీగా  ఉండాలి:  అంటే  మనం  వారికి  మంచి  చేసే  విషయంలో
మరియు  వారిని  మంచి  వైపునకు  ఆహ్వానించే  విషయంలో.  అలాగే  వారికి  చెడు,  కీడు,  నష్టము
తలపెట్టే  విషయాలకు  దూరంగా  ఉండాలి.  వారికి  ఇష్టమైన  దానిని  మనం  కూడా  ఇష్టపడాలి,
ధర్మనిష్ట,  ధార్మికత,  మరియు  భక్తి,  విశ్వాసము,  మొదలైన  విషయాలలో  వారికి  సహకరించాలి.

